
A profesora e investigadora Maria Pilar Garcia Negro debulla a
figura de Ricardo Carvalho Calero neste texto, que viu a luz por
primeira vez no numero 139 do semanario Sermos Galiza, en 2015.
Texto Maria Pilar Garcia Negro + Fotos NoOs Diario

As mans de Carvalho Calero a desprazar
as follas dun libro na exposicién.

O merito do
traballo, o valor
da historia

Ricardo Carvalho Calero: a voz do rigor

a vai para ca-

tro anos (1 de

Xuifio de 2011),

unha servidora

publicaba un
artigo no extinto Xornal de Ga-
licia (desaparecido por orde da
superioridade), artigo que dei en
titular "Un verso infeliz". Nel, fa-
cia referencia a un volume, algo
desfarrumallado, do libro Vieiros,
de Ricardo Carvalho Calero, pu-
blicado en 1931. Este exemplar
—que posuimos grazas a xenero-
sidade de Margarida Carballo Ra-
mos— € o que o autor dedicara a
Rodrigo Sanz. Este politico agra-
rista e rexionalista moderado,
que fundara o Ateneo ferrolano
onde un mozo Carvalho proferi-
ra unha conferencia, leu, polo que
demostran as stias anotacions,
moi atentamente este volume
poético daquel escritor novel de
20 anos. Cualifica, en xeral, posi-
tivamente os seus poemas, mais
hai un apontamento nun deles,
o titulado "Noiturno composte-

lan", que chama particularmente
a atencioén. E o que reza: "Buena.
Otro verso final infeliz por corto".
Este verso defectuoso di asi: "n-un
rexurdir grorioso da Galiza". Todo
0 poema —evocacion da praza da
Quintana baixo o luar—, est4 es-
crito en versos de catorce silabas
e rima asoante nos pares, e fina-
liza con este, de once. Tal e como
o lemos, este final non se debe 4
impericia do autor, mesmamente
moi sabedor da preceptiva e da re-
torica poética, sen6én a vontade de
marcar un presente aberto a ex-
pectativas melloradas, un futuro
de rehabilitacion para a nacion,
desexada na mencién previa da
praza da Quintana, onde tifian
lugar os mitins das arengas, por
exemplo, como preludio e cele-
bracion do Dia da Patria Galega.
Overso "infeliz", naleitura de Ro-
drigo Sanz, na realidade compre
conectalo a unha evocacion poéti-
ca onde onde van comparecer o
arcebispo Xelmirez, o mestre Ma-
teo ou a raifia Urraca, elementos

dunha historia galega que habia
de volver por si, na ansia do rexur-
dimento desexado. Eis a primeira
e a derradeira estrofes:

Os sinos esgazaron a tea do
stlenzo. / do outo do campada-
rio, como pombas feridas / pol-
os dardos do tempo, besteiro in-
morredoiro, / caindo en col da
noite as badaladas ian.

CARVALHO NON SE
AFILIA A DESERCIGN
NEN SECUNDA 0
PLANOS PINEIRISTAS
DE DILUCION DOS
'GALEGUISTAS" NOS
PARTIDDS ESTATAIS

Na noite recendente de arumes
centearios / A voz fonda somentes
do silenzo s ouvia. / A praza da
Quintaa, baixo o luar, soniaba /
n-un rexurdir grorioso da Galiza.

Un verso infeliz. Tal foi o de-
creto que se cerneu sobre Car-
valho cando decidiu ser un ver-
so libre e, na derradeira década
da sta vida, reatar a stia biogra-
fia con aqueles anos da mocida-
de republicana e nacionalista,
abruptamente interruptos pola
guerra civil espafiola e a barba-
rie nela desatada e alongada du-
rante toda a duracion do rexime
ditatorial. Sempre se reclamou
dun dnico partido, o Partido
Galeguista de antes da guerra,
e sempre se manifestou leal
ao seu ideario e 4 sdia practica.
Nunca admitiu ser considerado
un heterodoxo ou un disidente,
xustamente por se considerar
fiel a aquela ortodoxia. Mais
déase a circunstancia de que
cando se selou a defuncion de-



finitiva daquel partido por quen
administraban a sia sigla e xa
tifian mais que decidida a saa
liquidaciéon, Carvalho non se
afilia 4 desercién (Realidade
Galega) nen secunda os pla-
nos pineiristas de dilucién dos
galeguistas nos partidos esta-
tais-espanois (Fernandez Albor:
Alianza Popular; Garcia-Sabell,
UCD-PSOE; Ramoén Pifieiro,
Carlos Casares, Benxamin Casal
e Alfredo Conde, independentes
nas listaxes do PSOE para as
primeiras eleicions auton6mi-
cas de 1981 e, ao fin, deputados
deste grupo parlamentar na pri-
meira Camara galega). Carvalho
nen secunda esta politica nen
asegunda o nacionalismo galego
que profesara e que, no comezo
da década dos oitenta, xa tifia
outros titulares, outras siglas,
outra organizacidon e outras
miras de concienciacion e de
mobilizacién social. Colaborou,
por iso, activa e cordialmente,
en e con actos organizados polo

BNG, por asociaciéns culturais
nacionalistas, coa AS-PG, con
AGAL, coa Mesa pola Normali-
zacion Lingiliistica, que nacera
na primavera de 1986. Del foi
o discurso que puxo o ramo ao
nacemento desta asociacion.
Voltemos a anos anteriores.
Tanto na Real Academia Galega
(onde ingresara no 17 de Maio
de 1958 cun discurso sobre as
fontes literarias de Rosalia de
Castro) como na editorial Gala-
xia, Carvalho d4 mostras cum-
pridas de ser o intelectutal me-
llor preparado da stia xeracion e
aquel, dos sobreviventes ou dos
residentes na Galiza, a quen se
lle podia e debia encomendar a
elaboraci6on da graméatica mo-
derna do galego ou da primeira
historia da literatura contem-
poranea realizada con rigor e
criterios cientificos e solven-
tes. Relembremos as datas. A
segunda cofiece a stia primeira
edicion en 1963; a primeira ve
aluz en 1966 e acadaré sete edi-

especial Carvalho Calero

Ricardo Carvalho Calero,
entre amigos.

cions. Non por casualidade. No
ecuador desta década de sesen-
ta nacen a Unién do Povo Gale-
g0, o Partido Socialista Galego,
asociacions culturais decisivas
como, por exemplo, O Galo ou
O Facho, en Compostela e na
Coruia respectivamente. Que
queremos significar? Habia
fame de cofiecer e practicar
con autenticidade e correccion
o galego e, por suposto, de se
informar sobre unha das stas
artes fundamentais, a literatura.
Carvalho serviu estes cometidos
co maximo pundonor e serieda-
de. A partir da fin da década de
setenta e ao longo de toda a se-
guinte, decrétase o seu desterro,
polas razons antes comentadas.
No medio e medio desa década
final da stia vida, non ten onde
publicar a novela Scérpio. Fa-
rao, xestion mediante de Fran-
cisco Pillado, na editorial Sotelo
Blanco. Igualmente, as stias me-
morias dialogadas, publicadas
tamén nesta editora, da autoria

do escritor citado e mais de Mi-
guel Anxo Fernan-Vello, sofren
contundentes presions para evi-
tar a sa saida como libro.

A obra extensa, inmensa en
namero e perfeitamente sal-
véabel en calidade e rigor (o
que non implica, como se nos
caricaturiza a quen asi o re-
cofiecemos, adoracion acritica,
ou seguimento reverencial ou

mimetismo analitico) de Car-
valho ai est4, fala por si mesma
e a ela nos referimos no noso
libro Ricardo Carvalho Calero:
a ciencia ao servizo da nacion,
continuacién doutros previos
da asociacion cultural Medu-
lio, de Ferrol, de Aurora Mar-
co, Martinho Montero Santa-
lTha, Carmen Blanco, Francisco
Salinas ou Reimunde Norenha,
para alén das memorias antes
citadas. Volumes pdstumos
como Do galego e da Galiza ou
Umha voz na Galiza contintian
a conter textos utilisimos para a
diagnose da nosa lingua e para
completarmos o cofiecemento
preciso da nosa literatura.

25 de Marzo de 2015: 25 ani-
versario do falecemento de Car-
valho Calero. A stia obra segue a
ser viva, valiosa e util. LeAmola
e aproveitémola sen caricaturas.

Este texto de Maria Pilar Garcia Negro foi
publicado no numero 139 de Sermos Ga-
liza, a 26 de marzo de 2015 (A Fondo 104).



